ՀԻՄՆԱՎՈՐՈՒՄ

Հայաստանի Հանրապետության 2025 թվականի պետական բյուջեի մասին» 
ՀՀ օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
ՀՀ պետական բյուջեի  «1032. Տարեց և (կամ) հաշմանդամություն ունեցող անձանց աջակցություն» ծրագրի «12002. ԱՊՀ տարածքում Հայրենական մեծ պատերազմի հաշմանդամների և մասնակիցների օդային տրանսպորտով մատուցվող ծառայությունների դիմաց փոխհատուցում» միջոցառման   իրավական հիմքը ԱՊՀ երրների միջև 1993 թ. մարտի 12-ին կնքված «Հայրենական մեծ պատերազմի հաշմանդամների և մասնակիցների, ինչպես նաև նրանց հավասարեցված անձանց համար արտոնյալ երթևեկության իրավունքների փոխադարձ ճանաչման մասին» Համաձայնագիրն է:
1. Կարգավորման առարկան
Ներկայացված նախագծով առաջարկվում է ՀՀ 2025 թվականի պետական բնյուջեով հաստատված «1032. Տարեց  և (կամ) հաշմանդամություն ունեցող անձանց աջակցություն» ծրագրի «11001. Տարեց և (կամ) հաշմանդամություն ունեցող անձանց շուրջօրյա խնամքի ծառայություններ» միջոցառման գծով առկա տնտեսումներից 1,000.0 հազար դրամ գումարը ուղղելու նույն ծրագրի «12002. ԱՊՀ տարածքում Հայրենական մեծ պատերազմի հաշմանդամների և մասնակիցների օդային տրանսպորտով մատուցվող ծառայությունների դիմաց փոխհատուցում» միջոցառմանը։
Նախագծի կազմման համար հիմք է ծառայել ՀՀ ՏԿԵՆ կողմից 17.07.2025 թվականի N ԱԵ/23.1/24454-2025  գրությամբ ներկայացված «Սիբիր» ավիաընկերության կողմից արտոնություն ունեցող ՀՀ 3 քաղաքացիներին անվճար և զեղչային սակագներով 2025 թվականի մայիս-հունիս ամիսներին մատուցված ծառայությունների ցանկը: Համաձայն ls Finance ֆինանսական ծրագրի տվյալների՝ 28.07.2025 թվականի դրությամբ 15 շահառուի համար  նախատեսված 2,000.0 հազար դրամ տարեկան ֆինանսական միջոցներից արդեն իսկ փոխհատուցված է 1,783.82 հազար դրամը՝ 7 շահառուի համար, հետևաբար 216.18 հազար դրամ մնացորդը  չի բավականացնում ձևավորված 992.5 հազար դրամ ֆինանսական պարտավորությունը մարելու համար՝ 3 շահառուի գծով: Այսպիսով, նախագծով առաջարկվող  1,000.0 հազար դրամ ավելացման դեպքում արդյունքային ցուցանիշի փոփոխություն չի նախատեսվում:
[bookmark: _GoBack]Նախագծով առաջարկվում է 1032 ծրագրի 12002 միջոցառման գծով ինը ամսվա և տարեկան չափաքանակը ավելացնել 1,000.0 հազար դրամով: ֆինանսական միջոցը հատկացնել 1032 ծրագրի 11001 միջոցառման գծով առկա տնտեսումների հաշվին:
Նախագծով առաջարկվող փոփոխության արդյունքում արդյունքային ցուցանիշների փոփոխություն  չի ակնկալվում: 

1. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի դրամական օգնություն տրամադրելու միջոցառման ֆինանսավորումը։

4.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021թ. օգոստոսի 18-ի N 1363 - Ա որոշմամբ հաստատված ՀՀ կառավարության 2021-2026 թվականների ծրագրի 4.6 կետի 12, 22 և 25-րդ կետերի ապահովման անհրաժեշտությունից։ 
ՀՀ Կառավարության 2021-2026թ. ծրագրի 4.6 բաժնի 12-րդ կետի համաձայն՝ կառավարությունը շարունակելու է զինվորական ծառայության ընթացքում հաշմանդամություն ստացած անձանց սոցիալական երաշխիքների տրամադրումը։ Նույն բաժնի 22-րդ կետի համաձայն՝ աշխատանքներ են տարվելու՝ բացառելու հաշմանդամության հիմքով խտրականությունը կյանքի բոլոր ոլորտներում, իսկ 25-րդ կետի համաձայն՝ ապահովվելու է տարեց մարդկանց համար արժանապատիվ, առողջ և ակտիվ կենսակերպ։
5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:
6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:
	 

